
കെ.എസ്.ആർ.ടി.സി. ജീവനക്കാരുടെ കുടിശ്ശിക

ചോദ്യം ഉത്തരം

ശ്രീ. എം. വിൻസെന്റ്
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ)

കെ.എസ്.ആർ.ടി.സി. ജീവനക്കാരുടെ കുടിശ്ശിക
ഡി.എ. എന്തുകൊണ്ടാണ്
അനുവദിക്കാതിരിക്കുന്നതെന്ന് വ്യക്തമാക്കാമോ;
ആയത് ഏത് മാസം അനുവദിക്കും;

(എ) നിലവില്‍ അതീവ ഗുരുതര സാമ്പത്തിക

പ്രതിസന്ധിയിലൂടെയാണ് കെ.എസ്.ആര്‍.ടി.സി.
കടന്നുപോകുന്നത്. ജീവനക്കാരുടെ നെറ്റ് ശമ്പളം
പോലും സര്‍ക്കാര്‍ സഹായത്തോടെ മാത്രമേ

വിതരണം ചെയ്യാന്‍ സാധ്യമാകുന്നുളളൂ. കൂടാതെ
ജീവനക്കാരുടെ ശമ്പളത്തില്‍ നിന്നുളള റിക്കവറികള്‍,
ഡീസല്‍, സ്‌പെയര്‍ പാര്‍ട്‌സ്, എന്നിവയുടെ ചെലവ്,
എം.എ.സി.ടി. നഷ്ടപരിഹാരം, കണ്‍‌സോര്‍ഷ്യം
വായ്പ തിരിച്ചടവ്, എന്‍.പി.എസ്. തുടങ്ങിയവ

നിലവില്‍ ഒടുക്കുന്നതിനായി കുടിശ്ശിക നിലനില്‍ക്കുന്ന
സാഹചര്യത്തില്‍ ജീവനക്കാരുടെ ക്ഷാമബത്ത

കുടിശ്ശിക സംബന്ധിച്ച് കോര്‍പ്പറേഷന് കൂടുതല്‍
ബാധ്യത ഉണ്ടാകുന്നതായിരിക്കും. ആയതിനാല്‍ ടി
വിഷയത്തില്‍ കോര്‍പ്പറേഷന്‍ സാമ്പത്തിക സ്വയം
പര്യാപ്തത കൈവരിക്കുന്ന മുറയ്ക്ക് മാത്രമേ കൂടുതല്‍
വ്യക്തമായി പറയാന്‍ സാധിക്കുകയുളളൂ.

(ബി)

പ്രതിമാസം പതിനാറ് ഫിസിക്കൽ ഡ്യൂട്ടി
ഇല്ലാത്തവർക്ക് ആ മാസങ്ങളിലെ ശമ്പള അരിയർ
ഏതൊക്കെ മാസങ്ങളിൽ കുടിശ്ശികയുണ്ടെന്നും ആ
ഇനത്തിലെ പ്രതിമാസ കുടിശ്ശിക എത്രയാണെന്നും
വ്യക്തമാക്കാമോ;

(ബി) പ്രതിമാസം പതിനാറ് ഫിസിക്കല്‍ ഡ്യൂട്ടി ഇല്ലാത്ത
കെ.എസ്.ആര്‍.ടി.സി. ജീവനക്കാരുടെ 2022
സെപ്തംബര്‍ മാസം മുതല്‍ 2024 മെയ്‌ മാസം
വരെയുള്ള കാലയളവിലെ സപ്ലിമെന്ററി ശമ്പള

ബില്ലുകള്‍ കുടിശ്ശികയുണ്ട്.

ടി കാലയളവിലെ സപ്ലിമെന്ററി ശമ്പള ബില്‍

തയ്യാറാക്കിയിട്ടില്ലാത്തതിനാല്‍ കുടിശ്ശിക തുക

സംബന്ധിച്ച യഥാര്‍ത്ഥ കണക്കുകള്‍ ലഭ്യമായിട്ടില്ല.
കുടിശ്ശിക തുക വിതരണ സമയത്ത് മാത്രമേ സ്പാര്‍ക്ക്
സോഫ്റ്റ്‌വെയറില്‍ ബില്ലുകള്‍ തയ്യാറാക്കി യഥാര്‍ത്ഥ
തുക സംബന്ധിച്ച കണക്ക് ലഭ്യമാകുകയുള്ളൂ.

ടി കുടിശ്ശിക ബില്‍ സംബന്ധിച്ച് പ്രതീക്ഷിക്കുന്ന
ശരാശരി തുക വിവരങ്ങള്‍ അനുബന്ധം I ആയി

ചേര്‍ക്കുന്നു.

(സി) പി.എഫ്. ഇനത്തിൽ 2021 ജനുവരി മുതൽ 2024
ഡിസംബർ വരെ ജീവനക്കാരുടെ ശമ്പളത്തിൽ

നിന്നും കെ.എസ്.ആർ.ടി.സി. ഈടാക്കിയിട്ടുള്ള തുക
എത്രയാണെന്ന പ്രതിമാസ കണക്കുകൾ
വ്യക്തമാക്കാമോ; പി.എഫ്. ട്രസ്റ്റ് ഫണ്ടിലേക്ക് 2021
ജനുവരി മുതൽ 2024 ഡിസംബർ വരെ
കെ.എസ്.ആർ.ടി.സി. എത്ര രൂപ വീതം പ്രതിമാസം
നിക്ഷേപിച്ചിട്ടുണ്ടെന്നും ഇതേ കാലയളവിൽ
ജീവനക്കാർക്ക് പ്രതിമാസം എത്ര രൂപ പി.എഫ്.
ഇനത്തിൽ അനുവദിച്ചു നൽകിയിട്ടുണ്ടെന്നും
വ്യക്തമാക്കാമോ?

(സി)

2021 ജനുവരി മുതല്‍ 2024 ഡിസംബര്‍ വരെ
ജീവനക്കാരുടെ ശമ്പളത്തില്‍ നിന്നും

കെ.എസ്.ആര്‍.ടി.സി. ഈടാക്കിയിട്ടുളള തുക,
നിക്ഷേപിച്ച തുക, ജീവനക്കാര്‍ക്ക് അനുവദിച്ച തുക
എന്നിവ സംബന്ധിച്ച വിവരങ്ങള്‍ അനുബന്ധം - II
ആയി ചേർക്കുന്നു.

സെക്ഷൻ ഓഫീസർ

